
枫华夕拾第 94 期（总第 107 期） 2023.12.25 

（一）小令 1  潇湘神   刘禹锡 潇湘神·湘水流 

〖平仄平（韵），平仄平（韵）〗。仄平中仄仄平平（韵）。 

  湘水流，     湘水流，      九疑云物至今愁。 

中仄仄平平仄仄， 平平平仄仄平平（韵）。 

君问二妃何处所？ 零陵香草露中秋。 

*---*---* 

潇湘神·游酒泉公园      纪纲旧作 

春水烟，春水烟。雾蒙细雨隐群峦。伫望碧泉怀久远，将军倾酒凯歌还。 

注：酒泉-汉代霍去病，井中倾御赐酒慰三军,凯旋归,此地因此而得名。 

潇湘神·加沙人道灾难        王本仪 

千载仇，千日仇，怨仇相报几时休？更有递刀和拱火，生灵涂炭实堪忧！  

潇湘神·宿陵水黄山水库农场      居 影 

春色浓，流水淙。韵情画意此山中。满谷氧机香雪海，烟波湖上早霞红。 

潇湘神·杜 鹃    阎愚民 

鹃鸟啼。鹃鸟啼。逐离故土古今迷。魄化杜鹃啼怨恨，声声和血泪凄凄。 

潇湘神·老有所乐  何嘉恩 

枫叶红，霞彩红，满城秋色赛花容。鹤老健身何处舞，天车沿线福溪东。 



  枫华夕拾   第 94期  总第 107期        小令潇湘神  

潇湘神·祸心   秦 庸 

银杏枝。银杏枝。雪初叶落乱风吹。莫道疫情施害迅，皆因人祸摔锅弥。 

潇湘神    庞建华 

吟宋词。吟宋词。婉柔豪放两兼之。最爱激昂辛弃疾，挑灯看剑梦回时。 

潇湘神·槐梦游  闵海蓉 

槐梦游。槐梦游。梦醒淡淡惹清愁。碎诺若风风自散，轻言犹水水东流。 

潇湘神·神舟十七航天    思 恺 

神箭飞，神箭飞。接连十六又增辉。神话飞天甘 1大地，陇人 2身着太空衣。 

注 : 1. 甘: 甘肃自古有飞天传说。  2. 陇人: 神舟十七航天员唐胜杰甘肃籍人。 

潇湘神·杏花(刘禹锡谱) 陈敬裕 

花杏开。花杏开。艳红朵朵满墙台。谢落雪颜成片片，怡人心醉郁香来。 

潇湘神·永诀   王 蓝 

烟雨中，丛竹衷，灞桥执袂望秋鸿。愁绝梦残天际路，人间萧寂凤栖桐。 

   潇湘神·时令吟(四首)    黄建华 

（春） 

春色枝。春色枝。蕙风又醉镜前痴。燕室迭双叹慕羡，鸳鸯溪静惹谁思。 

（夏） 

南夏时。南夏时。荷姑荷荡不言辞。十里水烟漫翠色，孤舟花露晚归迟。 

（秋） 

秋气悲。秋气悲。柿霜洗染曲尘丝。朗月帝天秋士剑，觞歌漱墨大风诗。 

（冬） 

梅骨姿。梅骨姿。沁园春里唱豪词。艳雪顾天祥禹域。红阳酬地耀丰碑。 

   潇湘神·阿坝叠溪印象    刘书东 

峰雪寒，溪水寒，叶红累累笑开颜。温室百花繁盛世，奇葩风骨傲冰川。 

萧湘神·红树林  支尚琼 

蓝海边，蓝海边，异名棕榈百花妍。红树水禽波滟荡，涛声嬉语伴渔船。 

潇湘神·祭堂萱   支尚琼 

龙凤山，龙凤山，菊花溅溅祭堂萱。梦幻不离生死界，茅庐同饮月儿圆。 

潇湘神·成都安顺桥   邱明进 

安顺桥，安顺桥，合江亭俏把君描：廊道风情舒过客，朱楼诗画聚文豪。 

潇湘神   (二首)    钟光映 

荷桂香，荷桂香，桂馨荷美溢芬芳，川客乐吟升庵句，湖光秋色颂安康。 

银杏黄，银杏黄，漫天遍地披霞光，游伴乐观金甲舞，欢歌抓照任侪狂。 

潇湘神·冬至   王霓虹 

梅蕊开，飞雪来。玉铺大地搭银台。冰冻碧波成蜡像，围炉斟酒把诗裁。 

潇湘神 (二首)      張金海 

秋种忙，秋种忙，季耕陇亩湿衣裳。种者苦劳何梦想，来年收割满仓粮。 

粮满仓，粮满仓，种田耕地免公粮。不是国家兴改革，千村农户怎安康！ 

潇湘神·花 逝   王广林 

秋雨绵，秋雨绵，百花零落任风残。凝卉沁香萦玉露，芳心流韵卷诗澜。 

潇湘神 ·潮汕行     李柏宇 

潮汕行，潮汕行。信游万里揽侨城。秀岭似屏峦锦绣，神萦云海故乡情。 

※---※---※  

     

神舟十七点火升空 

（二）小令 2   阮郎歸 
正格词谱 

阮郎归 双调四十七字，前段四句四平韵，后段五句四平韵 （南唐）李煜 

  东风吹水日衔山  春来长自閒  落花狼藉酒阑珊  笙歌醉梦间 

  中平中仄仄平平韵 中平中仄平韵 中平中仄仄平平韵 中平中仄平韵 

  春睡觉  晚妆残  无人整翠鬟  留连光景惜朱颜  黄昏独倚阑 

  中中仄句 仄平平韵 中平中仄平韵 中平中仄仄平平韵 中平中仄平韵 

*---*---* 

阮郎歸·调京别新疆诸好友      纪 纲修改旧作 

边疆卅载踏千峰。豪情書碧嵩。沧桑变化共寻踪。科研收获丰。   慈母老，

盼归鸿。诸君情意濃。浮生若梦志相同。倾杯夜色中。 

阮郎归· 海纳百氚           王本仪 

含氚水倒太平洋，鱼儿遭祸殃。诡称稀释达标杠，怎知降解长。   排众议，

甚荒唐，海当废物箱。害人害己逞蛮强，地球大重创。 

阮郎归·山 居  阎愚民 

幽居郊野喜看山，飞云林壑间。晚风缕缕袖生寒，烟霏共倚栏。   寻诗趣，

觅心宽，夕阳袅咏鞭。新词一曲伴君欢，相濡鬓发斑。 

阮郎归·邮轮乐   何嘉恩 

打工难得几时闲。邮轮屬意阑。露台静听水潺潺。日升云水间。   海风劲，

乱云鬟。相逢欣答讪。西餐正统礼仪殷，享尝自助欢。 

阮郎归·春来好用功   秦 庸 

和风时雨百花香。毵毵丝柳长。太阳清影透书房。讴诗学子忙。   精力振，

内心強。争先素志昂。佳辞文笔惜华光。康歌耀故乡。 

阮郎归·银杏   庞建华 

经霜嘉树矗亭亭。金幡挂满城。氤氲炫彩笑盈盈。香街万目倾。   人逐景，

叶燃情。枝头鸟不惊。黄绫铺地踏歌行。有谁愁绪生？ 



  枫华夕拾   第 94期  总第 107期        小令阮郎归             

阮郎归·冬情   闵海蓉 

庭前黄叶落萧萧。盈盈小扇飘。心随风绪涌思潮。凭栏兴自饶。   红可可，

翠劳劳。丹枫岭上娇。冬阳斜照积愁销。冷香染鬓梢。 

阮郎归·天良何在     思 恺 

以巴战火乱中东。霸权启五戎。妇孺逾万劫难蒙。有人熟视瞢。   美丽国，

发胡疯。有珠无眼瞳。清流联国郁忡忡。理亏乱白宫。 

阮郎归·梨花 (李煜谱)      陈敬裕 

金川三月好风光。梨花滿岫岗。花开时节艳姿芳。香飘四溢飏。 田间路，

舍房旁。枝枒俏立昂。冰清玉洁闪娇阳，画诗梦一场。 

阮郎归·回 乡     王 蓝旧作 

小城分别五三秋，相思梦里游。绿山依旧水痕收，知音半落愁。  情切切，

意悠悠，慈亲拜故丘。音容犹在去难留，抚今空泪流。 

阮郎归·乡居客至  刘书东   

乡居岁月独多思，开门见故知。两相微笑语迟迟，远程劳马嘶。   窗荫绿，

鸟鸣枝，书琴兼画痴。河边踱步漫吟词，自然乃我师！ 

 阮郎归·雨 水  支尚琼 

梦乡云里细敲声，今晨浥小庭。蝶蜂飞舞鸟欢鸣，正将时雨迎。 花木动，

暖寒生，春天变奏行。濛濛滌后大河清，雁来日日荣。 

阮郎归·台湾大选   邱明进 

台湾烟雨正朦胧，争权拉票疯。旧金山上话遵从，岛民耳莫聋。   翻历史，

警长空：曾经是小龙，甘当棋子变为虫。纠偏机遇逢。 

阮郎归   钟光映 

蜀天风雨破蓉西，锦城庭院居，季冬疾入赫尔棲，病沉令我祈。声消寂，泪

悲涕，愁肠叹分离，梦魂曾约百年依，怎堪无归期。 

说明：此词为亡妻周年祭而作。赫尔为赫尔森三甲康复医院。 

阮郎归· 严冬   王霓虹 

时临冬至北风寒，草枯飞叶残。菊花难奈夜阑珊，香消一梦间。   衰病起，

损容颜，何能保泰安。何人可护我周全，伤情独倚阑。 

阮郎归 ·蜂农  張金海 

冬来秋去日迟迟，蜂农转地时。这方花谢别花期，再寻花满枝。 风瑟瑟，

夜车驰，辛劳不觉疲。披星戴月让蜂知，追花逐日移。 

阮郎归·白鹿音乐古镇消夏   王广林 

青山环抱鹿河流，雅居尚苑幽。绿草花漫掩红楼，蓝天白云悠。   名镇美，

上书优。清风人醉稠。樱花谷里乐声尤，心香一路游。 

注：名镇美是指白鹿法国风情音乐古镇。上书优，是指法国传教士于 1895在白鹿镇

动工至 1908 年修建好的传教士学堂，即上书院。 

阮郎归•题画《天山一角》 李柏宇 

天山万仞画屏观，白云缭绕间。苍松拔地长空穿，根坚叶翠妍。   碧溪水，

泻银滩。牛羊草甸欢。安居陋室赏鸣泉。闲悠独倚阑。 

※---※---※ 

 

千里冰封



  枫华夕拾   第 94期  总第 107期        小令华清引             

(三) 小令 3 华清引 

格律对照例词：《华清引·感旧》    苏 轼  

平平仄仄仄平平，仄仄平平。仄平平仄平仄，平平仄仄平。 

平时十月幸莲汤，玉凳琼梁。五家车马如水，珠玑满路旁。 

仄平仄仄仄平平，仄平平仄平平。仄平平仄仄，平仄仄平平。 

翠华一去掩方床，独留烟树苍苍。至今清夜月，依旧过缭墙。 [6]  

*---*---* 

华清引·秋晚       纪 纲 2023.9.25 

秋声又漫小池塘，一抹斜阳。菊花新蕾争放，频频送暗香。   伊人独倚木楼

旁，晚霞消逝余光。盼来星月灿，昂数雁行行。  

华清引· 巴以冲突            王本仪 

隆隆炮火众煌煌，屋毁民殃。以巴冲突难解，公平正义亡。   世间炼獄极堪

伤，更成童妇坟场。问何时止战，人道在何方？ 

华清引·秋夜  阎愚民 

人生不必论穷通，又送秋风。白驹过隙如电，无言看去鸿。   觉来月影动帘

栊，小园银色烟笼。梦存思绪里，箫咽月明中。 

华清引·凭栏    何嘉恩 

枫残落叶地金黄。烈焰红阳。树枝斜透疏影，凭栏忆故乡。   晚霞褪尽敛光

芒。露重沾湿衣裳。夜来风凛冽，方觉手冰凉。 

华清引·消夏  秦 庸 

阳光灼热暑堪愁。溽湿何求。后山溪水清澈，荷花翠叶浮。   绿筠正盛愿长

留。抚琴弹瑟悠悠。举杯邀夜月，明日馔飞鸥。 

华清引·致 2023年度气象诗人   庞建华 

钩玄猎秘毕生缘。梦绕魂牵。遣风兴雨安济，仁民智守天。   乞身独爱白云

篇。寄词搜句冲闲。咏怀新气象，诗社聚群贤。 

华清引·印尼高铁   思  恺 

林深叶茂冠东南，赤道横兼。艳阳风信灵雨，烟霞暑气岚。   迤逶窄径有谁

堪? 自求多福包涵。幸明人带路，沿智慧遥瞻。 

华清引·都江堰赵公庙(苏轼谱)    陈敬裕 

云缭雾绕水杉松，道庙臧踪。赵公金体光耀，华人供奉恭。   殿堂苑阁可相

容。更怡银杏葱茏。纵横盘错叶，金币见其丰。 

华清引·休闲   王 蓝 

烟霞岸柳锦江春，白鹭翱翔。画船寻逐游逸，心闲酒倍香。  一生几度博沙

场，鬓霜年耄忙忙，至今休暇日，书画不思量。 

华清引·严冬   王霓虹 

犹怜瘦骨傲寒霜，白雪茫茫。蜡梅花蕊初放，疏枝馥暗香。    俗生一梦正

斜阳，尚余烟树桩桩。但求春日早，再茂叶苍苍。 

华清引·卖花女  張金海 

梳妆急速去花场，快把花装。杜鹃纹竹兰草，枚瑰七里香。   路边市点摆

成行，买花人客眉扬。几时花卖尽，欣喜慢回乡。 

华清引•啓 航      李柏宇 

人生坦荡似华章，几度风霜。荡游沧海萦梦，扬帆竞发昂。    啓航踏浪向

朝阳，远程如锦无疆，壮怀豪气在，鹏展劈波行。 

※---※---※ 

 沁园春（寿星明）  正格词谱 

沁园春（寿星明）  正格词谱          陆游（孤鹤归飞） 

中仄平平，仄仄平平，仄仄仄平。仄
『
中平中仄，中平中仄，中平中仄，中仄平平』。 

孤鹤归飞，再过辽天，换尽旧人。念累累枯冢，茫茫梦境，王侯蝼蚁，毕竟成尘。 

中仄平平，中平中仄，中仄平平中仄平。平平仄，仄中平中仄，中仄平平。 

载酒园林，寻花巷陌，当日何曾轻负春？流年改，叹围腰带剩，点鬓霜新。 

 

平平中仄平平，仄中仄平平中仄平。仄
『
中平中仄，中平中仄，中平中仄，中仄平平』。 

交亲零落如云，又岂料如今馀此身。幸眼明身健，茶甘饭软，非惟我老，更有人贫。 

中仄平平，中平中仄，中仄平平中仄平。平平仄，仄中平中仄，中仄平平。 

躲尽危机，消残壮志，短艇湖中闲采莼。吾何恨，有渔翁共醉，溪友为邻。 

过片“亲”字是暗韵。 

*---*---* 

寿星明·恭贺杨遵仪恩師百岁诞辰        纪 纲 

庆贺恩師，百龄人瑞，博识仙翁。看滿门桃李，京都贺寿；五洲学子，校苑相

逢。报喜龙吟，欢歌袖舞，好酒千杯敬寿翁。流光冉，叹峥嵘岁月，返老还童！ 

期颐头白心红。忆母校、端华似梦中。赞先生授业，循循教诲；同窗研读，默

默融通。地质花香，黉门果硕，作育英才记首功。词一阕，祝坚如古柏，健若苍松。 

沁园春·世界风云   王本仪 

朗朗乾坤，世事纷纷，岁月峥嵘。念俄乌酣战，以巴冲突。茫茫南海，浪涌涛

惊。冷战思维，结盟博弈，弱势累累遭霸凌，欷歔矣！叹丛林法则，焉得安宁！ 

人权谎话纷呈，但自有公平正义声。冀摒除对抗，沟通对话，和和与共，才是

双赢 ，兼爱非攻，中华文化，四海之中皆弟兄。惟期盼，现太平世界，玉宇澄澄！ 

沁园春·苏 州       王本仪 

世上天堂，秀美姑苏，丽质娇柔。看秋波流水，小桥眉黛，枕河丞户，相伴临

流。古寺寒山，虎丘塔影，苏式园林何邃幽！回眸望，见青砖灰瓦，古韵悠悠。 

人文底蕴绵稠，更精彩纷呈千古留。喜仙风昆曲，评弹苏剧，滑稽戏趣，誉满

神州。画印诗书，绝伦苏绣，才子风流难细讴。今生憾，竟无缘身住，惟有神游。 

沁园春·游蓬莱阁   阎愚民 

飞阁凌空，俯瞰渤黄，背靠九州。正层云万里，行行雁阵；远天一线，点点渔

舟。翠仞丹崖，庙堂画壁，金匾碑文处处留。临远处、见烟缭雾绕，隐隐沙丘。   

远思浩瀚难收。想自古、长生帝欲求。笑秦皇汉武，寻仙问药；能人异士，蛊

惑投搂。铅汞丹砂、黄粱一梦，何事无端信邪谋！旦回首，愿身强体健，四处云游。 

沁园春·颂枫华念恩师  何嘉恩  

北美诗坛，突起新军，暮舍为庐。正老怀狂放，意趋风发，流年当旺，明润参

扶。同一词牌，蜀温唱和，特色诗酬趣亦愉。诗词日，品杯中佳茗，诗里香蕖。 

采风逸兴如初，更成就枫华夕拾书。有诗鸿海外，名家投稿，煦愉佳作，精美

珍图。出句楹联，五方斋话，入主枫华皆醍醐。衷心谢，惜功成身退，不恋荣誉。 

沁园春·秋 兴  秦 庸 

   时序湍流，日月飞梭，岁律转轮。看曜灵高照，山青水秀，卿云蔓衍，柳称花

匀。宇内灰烟，寰瀛雾露，世界升平期创新。咨嗟已，振千般豪气，万度精神。 

   秋深稻菽归囤。果品茂、红黄俱可人。有菌羹鲈脍，欣然佑酒，蟹螯虾酱，兴

也堪珍。讴曲吟诗，吹箫奏笛，喜笑迎来歌唱宾。身心爽，愿鲲鹏所向，探索雄浑。 

沁园春•青木川印象   蔡长宜 

秦岭明珠，陇地边陲，蜀道北沿。听鸡鸣三省，曲传羌笛；歌飘九寨，声响龙

泉。襟带甘南，袂连川北，脚踏西秦第一关。开怀处，看红灯万盏，挂滿檐边。 

无端疑入桃源。醉烟火人间不等闲。有云楼擎宇，廊桥飞凤；金溪枕石，特产

扬帆。山药香糕，核桃馍饼，古镇风情别样天。行游客，鉴辅堂遗迹，青木名传。 

注：辅堂，指魏辅堂，旧中国兴盛青木川的名人。 

沁园春.跻沐奉节中学百二庆   唐国易 

典抒怀（苏轼“孤馆青灯”格） 

水笑山欢，花香橙灿，碧水蓝天。映彩旗招展，空飘高冕，书香浸沐，诗韵

潺绵。象塔欢歌，黉门醉舞，高鹄青云龙凤篇。势磅礴，看文昌宝地，双甲新元。 

萦怀绮梦瑰澜，聚浩瀚文渊萃教坛。撷汉唐风骨，欧苏墨瀚;竹枝镌栋，绝律

皴椽。志继刘公，学追李杜，砥砺青春烽火燃。抟鹏翅，靓渝东赤甲，势越夔巅! 

沁园春·老家新农村（新韵）   王霓虹 

十里方圆，山头路转，琼阁连环。看村村盛景，新居别墅，家家富丽，洞府

桃源。缭绕霞光，升腾紫气，一片欣荣伊甸园。岂能信，是农夫住处，醉美乡间。 

车行大道门前，进庭院，花香让客酣。步高楼揽月，田园拾翠，长川映日，溪水

生烟。燕雀回归，财神入户，老少舒心个个欢。惊远客，感十年巨变，旧貌新颜。 

沁园春·贺成都建工七十周年   王广林 

七十芳华，锦水沧浪，玉垒劲欢。念征程岁月，雄关漫道，图强奋发，四化

扬鞭。旗帜飘飘，建工崛起，感壮志凌云动天。睛空蔚、看塔机长臂，直矗云端。 

江山万里花妍，喜燕舞莺歌春满园。赞高楼林立，街宽道阔，繁华商肆，百姓

居安。龙马精神，匠心筑梦，建筑功勋世代传。世百强、又龙腾虎跃，再续新篇。 

 

※---※---※ 

 

 

 

 

硕果累累



  枫华夕拾   第 94期  总第 107期        每期一韵(律、绝、竹枝词)  

（三）删韵（绝、律、竹枝词） 

早春出野外      纪纲改旧作 

惊蛰匆匆过，春分近又还。浮云依汉上，流水漾人间。 

心事向谁诉，羇怀常自删。孤吟太萧瑟，镇日独看山。 

侨居温哥华自许     王本仪 

幼小生于僻壤间，暮年侨住海滨湾。青山绿水长相伴，明月清风屡共闲。 

投罅吟诗开拙脑，交差作业慰衰颜。他乡终老自曾许，尸骨何须桑梓还。 

中 秋  阎愚民 

出岫恒娥步悄然，流光遍洒水云间。莺花风雨春刚去，霜露山川秋又还。 

节至相思犹更胜，老来槐梦尽将删。对空坐望尘心洗，拾句寻章独享闲。 

盼 归   何嘉恩 

飞越重洋过万山，地球村内互遛弯。忽遭疫恶横行肆，顿闭门庭出入艰。 

鸿雁碧空遨自在，华人网络逐航班。才闻往返机加密，票价无低反又攀。 

乐遐龄  秦 庸 

年将九十好偷闲，衣食无忧过大关。鹤发舒心增智慧，清眸阅世觉斑斓。 

冬日溜弯   杜文德 

早上门前去溜弯，羽绒服御北风寒。公园小径神伤处，花已凋零柳也残。 

登松鸡山（Grouse Mountain）  杜文德 

春日寻芳上北山，雄峰耸立碧云间。青峦常有晴岚绕，飞瀑终随溪水弯。 

碌碌红尘半生俭，匆匆岁月几秋闲。登巅远眺海天影，兴至题诗不改删。 

枫林晚  杜文德 

荏苒光阴少得闲，茫茫尘世历千艰。桑榆最爱枫林晚，一抹残阳洒满山。 

深山寻幽  杜文德 

苔痕石径绿遮天，溪水潺潺云自闲。何处人间仙境觅，一尘不染在深山。 

岳西大别山天仙河   杜文德 

百里仙河九道弯，银龙蛇走绕山间。虬松盘曲临崖立，石径萦回循岭攀。 

寺鼓悠悠传上界，斜阳脉脉沐雄关。轻舟摇碎云天影，且借狼毫写水潺。 

感 怀   蒋学纯   

问尔何时到碧山，山当烟霭有无间。曾经大漠出鸡塞，便与西风入峪关。 

云壑松涛拥襟抱，雪峰夕照共华颜。莫非书院传幽磬，我亦高吟报一班。 

迟暮感怀        王霓虹 

老来怡趣享悠闲，利禄功名两不攀。盛世舒心多福寿，余生励志有增删。 

凭栏不计当年事，对镜何愁此日斑。踏雪寻梅撑傲骨，吟诗佐酒煮青山。 

昆明西山睡美人   王广林 

当空皓月照西山，朦胧仙姿更耐看，薄锦轻纱才出浴，清香一缕洒人间。 

香江行  (三首)   蓝学红 

（一） 

银鹰飞过万重山，蜀地纵驰抵大湾。烈日炎炎盛夏景，急忙羽服薄衫闲。 

（二） 

香江水暖碧珠湾，栋栋高楼绕岛环。跨海银珠连港澳，东西通畅行无艰。 

（三） 

霓裳红袖丽人颜，蜀女高歌震大湾。佳景美图多拍照，逛街购物甚休闲。 

回 望    思 恺 

鸿雁南归越海山，凌空俯瞰五瀛寰。西风乱舞倾盆雨，紫气东来展秀颜。 

带路逶迤千里拓，库房据拮一元艰。今年易识金山客，难辩明昼大亚湾。 

 

※---※---※ 

枫华吟草   

大 凡 

叠步东遨兄长夏韵兼为一曙老暖寿 

不信乌鸦尽谎言，新衣入夜马行天。浣花意气民生梦，乘鹤文章改革年。 

借口核酸多断后，随身扫码岂争先。谈兵亦有梁溪客，话到期颐夕照燃。 

中元节记时二绝句 

推恨纸钱桑与槐，焚心月下逆风来。连年跋扈波云戏，鬼影煌煌不退台。 

谩说江山一枕槐，乱中多少问由来。流言可怖何曾想，拭目横行自草台。 

原韵舒崇兄即事 

菜花黄每独夫忙，千万人流入坐堂。夜火瓢盆如月拱，晴窗蔬果比天方。 

封无痛自平常语，删有饥来急就章。民怨祸秦犹未了，遥看雁帖泪成行。 

题 照（20221127） 

院落三年又过秋，飘来叶叶杜陵忧。车行黑夜飞鸣骨，火蹈黄昏溅转眸。 

国法湮芜权作虐，民生破敝苦成仇。抱薪同在闻风起，山雨盘空怒不周。 

王本仪 

中国四大名园 

北京颐和园 

数百万银修御苑，多朝皇帝作行宫。曲廊幽径江南味，殿宇楼台王室风。 

万寿山巅辉旭日，昆明湖水映长虹。两番遭遇列强劫，今返人民怀抱中。 

＊乾隆皇帝动用 4 4 8万两白银，为其母修建此园。 

＊＊这里多朝系指清朝多代皇帝。 

承德避暑山庄 

毓秀钟灵形胜地，康熙始建此离宫。山峦湖泽风光丽，楼阁亭台气势雄。 

金壁生辉日炫晔，烟波致爽月 胧。巡游避暑兼商政，狩猎围场勤习弓。 

苏州拙政园 

解宦回乡王献臣，穿池筑室避嚣尘。华亭水榭柳丝袅，曲径环廊怪石峋。 

树上啁啾闻翠鸟，湖中嬉戏赏游鳞。端知城市有仙境，世外桃园恰似真。 

苏州留园 

山林座落在城中，楼阁亭台锁翠笼。湖石奇峰添野趣，香荷水殿见吴风。 

洞门漏牖藏还露，曲径回廊西复东。庭院重重多旷奥，造园艺术胜天工。 

高振家 

贺枫华诗社成立十五周年             高振家 2023.12.25 

敢于开创咏新声，十五年来鼎力承。坚守初衷描远景，传承国粹踏征程。 

弄潮严守先贤律，唱和争为时代鸣。和谐盛世高歌颂，坎坷征程碾不平。 

夏 至     纪 纲 2023.6.21 

夜短才知此日长，午时三刻忽喧张。出门始觉骄阳灼，踞院方迎素魄凉。 

消得闲愁乘退隐，重温旧梦值潜藏。匡牀久已移窗北，高卧風来沁袖香。 

春 游 偶 感  

晴光灿烂暖阳舒，郊野春催绿柳渠。花岸映波烟袅袅，香风拂面步徐徐。 

宽心专带邀朋酒，观钓惊呼翻浪鱼。雁阵梳云声影渺，人生何必问乘除。 

深秋感怀   

流光易逝又深秋，满目萧条思絮浮。落叶风飘伤我感，残花雨洒惹人愁。 

难寻易水垂青眼，怕見春山添白头。岁月无情天亦老，浮生如梦喜还忧。 

敬和伦章、东群二兄  

浮云穿指隙，逝水度流年。暮色苍茫处，遐龄旖旎牵。 

有缘逢雅士，无悔步先贤。策笔当歌和，二兄正气篇。 

二月出差南京   

金陵方二月，叶底已传莺。有酒春当醉，无忧身特轻。 

云阴三径暗，柳织半窗明。徒倚凭栏处，徘徊爱晚晴。 

随心任去留    

何需常慨叹，往事已悠悠。忆旧終成恨，怀乡亦是愁。 

窗前风似剪，天际月如钩。辗转迷春梦，随心任去留。 

何嘉恩 

依韵和杜焕强同学《高中同学聚会有感 》 

世路殊途坎坷同，终迎岁晚夕阳红。船摇起伏翻随浪，鸢断飘沉去逐风。 

五柳情怀千顷梦，一生赏系两陶翁。耆年聚首时轮减，谋食何分西或东。 

依韵和梁威同学《癸卯秋，唐玉明同学回国聚会有感》 

笑逐颜开熨皱平，凝眸美照同窗情。三年疫阻回乡路，几度票传降价声。 

漂泊有缘尘世遇，嘻游无绪梦魂迎。临渊结网徒空盼，何不张罗亦启程。 

聆听“花又落” 

疏枝凋叶又秋临，昨日芳菲地覆痕。何不释怀曾拥有，落红入土亦归根。 

李柏宇 

芳菊  

开芳十步中，含翠共摇风。红蜓闻香醉，东篱玉蕊丛。 

宋井吟   

宋井耀明珠，千年临海壶。清醇甘露抒，对酒赋诗沽。 

上善若水（藏头诗） 

【上】品人生高尚慈，【善】良宽厚不肥私。 

【若】如大海爱无量，【水】润心田永梦思。 

昆仑颂  

昆仑山碧峰千叠，巍峨雄幽屹太空。云海拱松昂挺秀，群仙醉倒树丛中。 

蜀江碧  

蜀江波影碧悠悠，苍岳冲霄翠谷幽。铁骨云松添绣宇，别情流水望乡愁。 

花又落  

秋去冬来花又落，娇颜妍尽叶凋零。蹉跎回首相思梦，万缕情怀舞暮暝。 

畅游中山公园 

菊绽金葩映仲秋，亲人结伴赏花游。东篱玉蕊满园翠，西径幽踪假石牛。 

九曲红桥欢乐舞，三雏黄鸭荡悠浮。渔舟唱晚夕阳美，无限风光眷恋留。 

师生情 

弹指挥间四八秋，相逢欢聚语不休。当年豆蔻风姿在，今日沧桑气宇留。 

岁月无情天亦老，人生有爱雨同舟。初心哺育云梁柱，学子成材我自悠。 

玉楼春•赏汕头菊展  

喜观汕市东篱菊，清雅风姿银满目。独披金甲贺新秋，高艳峥嵘陶碧玉。   

不争春色留香馥，千(万)丈豪情除世俗。飞珠侨韵共高歌，万象鼎新欢聚福。 

杜文德 

春 雨 

春风细雨叩窗沿，山色空蒙云半悬。夜坐书房萦念远，乡情频惹梦难眠。 

孤 菊 

重阳过后百花枯，萧瑟秋风倒万株。霜打雨侵孤朵傲，一枝独秀可香无？ 

春雨丝丝 

悬丝缕缕挂窗前，天降女神操古弦。润物无声滋大地，仙人着墨画青川。 

中华一绝 芜湖铁画 

钢丝肌骨画为魂，瘦劲苍凝写厚坤。铁打丹青传后世，砧锤锻锉待儿孙。 

注：安徽芜湖铁画堪称中华一绝，但令人忧虑的是后继乏人。 

黄梅戏 

莺啼烟柳苦梅开，末丑旦生奇艺才。绿水青山天籁近，金花五朵待人来。 

注：诗中的金花五朵是指黄梅戏的五位代表性女演员：马兰、吴琼，吴亚玲，袁玫，杨

俊。这五朵金花都已年过半百了，黄梅戏面临后继无人的窘境。 

网 络 

端坐书房里，网联天下通。纷繁世间事，全在一屏中。 

致枫华诗社诗友 

缘自诗词聚，知音瀚海航。耄年珍惜倍，同结友情长。 

居 影 

悼挚友志军 

驚聞老友去奄昏，冷枕寒衾染淚痕。耳際常縈君笑語，漫天玉絮送英魂。 

文  德 

温哥华春 

温城三月季，遍地淡樱香。日暖千山秀，风和万物芳。 

祥云追玉兔，沧海拱朝阳。无奈乡愁事，频添鬓上霜。 

史丹利公园漫步 

阳春三月暖，漫步逛松林。风引涛声起，光浮掠影森。 

枝栖千只雀，地积万层针。借我丹青笔，挥毫写意深。 

注：诗中的“针”是指松树落下的松针。 

再回故乡老宅 

风吹柳絮落纷纷，游子归乡车进村。旧宅尚余桐树守，残垣仅附蔓藤存。 

室居不现人声影，空院无寻禽迹痕。老迈淡忘多少事，独留心底这条根。 

柏鹤听涛 

题画《富贵吉祥》  

富贵金秋画锦坛，德门庆衍艳花观。吉祥拂翠传嘉讯，国色天香百鸟欢。 



  枫华夕拾   第 94期  总第 107期        枫华吟草             

题画《苗家闺女》    

气清更觉山川近，心远方知宇宙宽。寄雅怡情挥翰墨，苗家闺女悦歌欢。 

纪 纲 

秋 临     

飒飒西风入画楼，云开日影正当头。忽晴忽雨还疑夏，一叶随风方觉秋。 

 

遊密云水库风景区    

山青水秀漾湖光，大坝萦环天地藏。薄雾迷波峰弄影，长空一碧见鹰扬。 

 

黎明暴雨   
响晨白雨打窗头，处暑将临已觉秋。云埠寒温异琼岛，映门枫叶解离愁。 

 

致望平好友   

神往京都胸涌潮，暮年回首忆花娇。可叹一梦南柯远，留得如今独自谣。 

 

相邀诗友颐和园采风  
一梦云城入画屏，鹿湖载去许多情。诗痴最盼流觞事，邀友颐园唱太平。 

 

秋日闲吟 (二首)   
翰墨砚田耕，英湾骚客行。采风图画里，得句景情生。 

 

云埠酒香斟，菲莎诗意深。孤灯观照咏，霜月賦秋心。 

浣溪沙·中秋敲键有赠    纪 纲 

佳节中秋念故人。菲沙漫步水粼粼。菊香馥馥最销魂。   雪雁悠闲浑似我，

银鸥洒脱不如君。何当再聚共醺醺！ 

 

*---*---* 

 



  枫华夕拾   第 94期  总第 107期        枫华吟草             

《晚晴弄筆》雷基磐顾问遗作（上篇卷三） 

41 玉 塵 

律呂生疎久退藏，嘂然艱踵舊詞章。長年耽病拋詩卷，短筆勞神選佛場。 

且待玉塵稍微懈，即鎔金子買歸航。不離藥鼎遑須急，夢絮頻頻未克當。 

42 午 夢 

儻來性格近疎慵，午夢前無現放縱。日月不居仍治藝，春秋易逝宜杖筇。 

等身著作酸寒競，生世煎茶藥味濃。至竟煩襟須浣滌，好隨西母止萍蹤。 

43 殘 夢 

行也艱難力也虛，收將殘夢乞冰儲。坦言窮技襄鼯鼠，寄味藏書宛螙魚。 

耿介無虞遭踐蹋，開襟有引滿躊躇。祖宗幸得牛眠地，立世何曾手拮据。 

44\4\1 旭 日 四首 其一 

雨收天靑掀翠簾，院邊松柏遮層檐。晴川浩浩洵開朗，旭日炎炎近解嚴。 

意托荷池堪飬晦，情生竹徑愛深潛。迴黃轉綠新天地，符繪江山弄筆尖。 

45\4\2 其二 

春回大地萬靈敷，慢步臨流接履趨。攝影繪聲到處有，驚沙入眼不能無。 

年衰還喜舒懷抱，力弱遑須倩翼扶。會得精神洵可許，怎教人見笑疲夫。 

46\4\3 其三 

舉首蒼茫試遠眸，小橋流水逐東流。穿梭綠柳啼黃雀，展翼青波嘎白鷗。 

脩竹茋林光掩映，曲灣峽道影清幽。破空雅好趨荒野，柱杖臨风古渡頭。 

47\4\4 其四 

一身短袴步荒陬，雨過空青豈罷游。瀟灑 湖顏已改，軒昂踐滸狀輕投。 

望風寄傲如奔馬，解軛情緣宛放牛。羣動也知困滋味，歷年踡跼忽天休。 

48 消 息 

消息江頭望鯉魚，中宵寤寐待鄉書。心徜諧剎能通牒，身可凌虛遂退攄。 

豈悟殊方愁病老，那知此地忍居諸。常青草色人恆念，君子原來愛樂胥。 

49 乘 舫 

乘舫中流最可人，藉茲休暇肆游鱗。也知樂水尤關智，忽悟登山想到仁。 

譜出心聲愁儘化，調成形影快通神。鬯襟適合年垂暮，况值徜徉物外身。 

50 專 一 

晨曦瀲灧起煙蘿，鶯哢幽叢燕翦波。近喜攻詩黃嬭少，方欣躲日綠陰多。 

杜門十載潛修道，舉燭三枝黙呪陀。專一禪那探奧妙，虔誠懺悔果如何。 

※---※---※ 

枫华画廊 

朱林：艺名秋实，男，汉族，书法教师（已退休）。1946 年 3 月出生于四川梓

潼。自幼随父研究书画艺术。先后临习王、欧、颜、赵诸体，擅长楷、行、隶、

篆，榜书、擘窠大字、微书。退休后，以白石老人“不叫一日闲过”为座右铭，勤

奋学习，笔耕不止。曾为世界艺术家联合总会会员（书法家）；香港国际艺术品拍

卖信息中心特邀一级书法师。中国艺术研究院文研中心（北京）特邀书画师、调研

员、一级书法家；中国文化艺术发展促进会（北京）终身会员；中国书画研究院

（北京）研究员；现为中国楹联学会书法艺术研究会会员。【刘时和的高级中专部

属成都水力发电学校（校龄 105年，现成都电力职业技术学院）校友】 

 

 

 

 

谢福生（上海）山水画                    刘时英遗作，工程师，成都市书画家

协会会员，成都丙戍书画院成员。刘时和

之胞兄。 

※---※---※ 

四海诗鸿 

熊东熬 

秋经衡岳 

酿出愁情绪，秋容淡转浓。晚枫鱼上巿，微雨雁回峰。 

纵作千层叠，都无一笔重。凭高望桑梓，远被白云封。 

北雁常云寺雨霁观云联句 

行藏元自主，不必问居停。抱月生成梦，连峰涨作屏。 

水溶声共白，山得影添青。一霎乘风起，长驱入杳溟。 

游拴驴泉泉在太行山中 

奇峰突兀水平铺，天造形神画不如。寄语时人休得意，好山宜看不宜居。 

重访东坡书院四壁多权贵题“诗” 

漫云风雅总宜时，壁上留题几个知。恐被东坡居士笑，我来儋耳不言诗。 

星 汉 

庚子守天山作 

频频测核酸，酷暑到天寒。旧友少来往，新冠多反弹。 

静观云一缕，高卧日三竿。厌说垂垂老，今生梦未残。 

庚子深秋疫情过后登黄鹤楼 

滚滚大江东去也，惊涛卷雪洗飞灾。任凭撒旦施穷技，毕竟神州出俊才。 

岁月多情诗未老，龟蛇无恙我重来。相机摄入斜阳后，却似红梅放胆开。 

注：撒旦为《圣经》中魔王之专称。梅花为武汉市花。 

黄鹤楼下有米芾拜石铜雕，见而拜之 

君拜石兄吾拜君，游人指点笑声闻。平生只恨痴癫少，一事无成对夕曛。 

首义公园漫步感赋 

第一枪为天下先，蛇山雕塑记从前。军声犹助秋风劲，血色长浇落日圆。 

开启人间双十节，掀翻帝座两千年。徘徊我在晴空下，仰望英灵久抱拳。 

邓世广 

夜宿西北之北记梦 

梦断金山遇故知，重逢无语报情痴。但有一言思告诉，杯中无酒我无诗。 

高楼观雪口占   邓世广 

群山披缟素，万树戴梨花。路满和田玉，街笼越女纱。 

打油诗未老，咏絮梦无瑕。煮酒呼鸥鹭，翩翩到我家。 

 任建堂 

定风波·重阳节感怀（欧阳炯体） 

日近重阳倍寂寥。那来心绪向时髦。遍数登高人已矣。无几。嗟余白发自聊萧。 

独伫残霞凭目望。忧怅。任谁挽的晚荷凋。漫道夕阳无限好。多少？经年老柳未弯

腰。 

癸卯立冬隔日晚首降瑞雪     2023-11.15 

玉龙骤舞势汹汹，漫洒琼花天地从。驭得凌风摧败叶，掬来朔气绚寒冬。 

蛩蝇顷刻遁踪迹，松柏巍然傲险峰。更著霜英浑不惧，凝姿飒飒绽娇容。 

暑夏随笔（三）    笛韵通幽 

午 休 

清风送爽艳阳天，借得槐荫好午眠。怎奈池蛙噪声劲，鼓腮昂首怼鸣蝉。 

垂 钓 

浮漂几抖欲吞钩，高树骤闻知了稠。拣石怒投声未住，莲花笑送鲫鱼游。 

暑夏随笔（四） 

雷 鸣 

鼓噪河蛙仰日悬，老槐树下枕愁眠。忽闻一闪惊雷震，滚滚乌云遮半天。 

莲 子 

长汀雨暴势森森，瓣落香漂逐水沉。  无助孤蓬仰天叹，唯余莲子苦寒心。 

笛韵通幽  

长相思   三首笛 

一 

水濛濛. 路濛濛，荒野清霜染叶红，扶栏怅太空。      暮时钟，晨时钟，

送走春秋迎到冬，喟然山壑重。 

二 

斑竹葱. 苦竹葱，难解相思泪滴浓，幽悠两地同。       恨苍穹. 哀苍穹，

断了尘缘诸事空，但凭鸿雁匆。 

三 

     雾朦胧. 雨朦胧，孤影桥头待远鸿，殷勤向宇穹        日匆匆，月匆匆，

夜夜诗书埋倦容，个中滋味浓。 

梅魂诗雨 

壬寅新秋 

夜转凉些簞小庭，商弦叶弄梦初醒。西风楼角斜簪月，东部海湾重刷屏。 

门送秋来鬓霜白，诗依韵就眼波青。天将潮汐安排着，闻曲毋庸意不宁。 

秋 约 

青涩春如见，高风此复来。霜华涵夕照，笑靥远纤埃。 

寻迹流光返，移云望眼开。与枫亲近处，一拥两绯腮。 

刘丽荣（新疆） 

行香子·咏左宗棠收复新疆 

恶鬼猖狂，百姓遭殃。晚清末、往事堪伤。俄吞北土，英寇南疆。正边关破，民

心乱，国危亡。    抬棺出塞，擒虎驱狼。左宗棠、收复新疆。中流砥柱，华夏钢

梁。庆金瓯全，边防固，庶民康。 

杜焕强（广州） 

热烈祝贺“二十大＂胜利闭幕  2022.10.26  

百年建党铸辉煌，锦绣中华续远航。民族复兴程漫步·宏图擘画志高翔。 

江山只为人民捍，大业方能世代强。历史纵然多险恶，九天揽月任飞扬。 

异木棉   2022.11.7 

秋雨霜风扫叶狂，木棉耸立现红妆。高擎彩凤当空舞，添作春泥入地藏。 

异国名花逢沃土，他乡古树发新香。立冬喜看岭南美，海纳百川庭满芳。 

雷 鑫（北京） 

七绝·赠友人 

半世神交半世心，人生知己最难寻。相逢把酒共君饮，何羡伯牙千古琴！ 

漫步有作 

野草青青着雨肥，獨遊湖上白云飞。海棠沦陷春天里，一片缤纷懒突围。 

 

 

※---※---※ 

 

   

 

木  棉  花 

诗词点评 

对罗烈烈 [律诗] 中秋（别裁）之我见    明润居士点评 

山围水绕连天霁，雨止云消逝雾狸。 （平水韵八齐没有狸，只有霾，一般通用雾

霾，是否笔误？） 

里巷楼台观斗转，车船灯火唱星移。 （斗转星移是否合掌？） 

多姿隐隐濛花妙，少色依依亮月奇。 （濛花是否为蒙花之误？） 

丁有嫦娥同聚会，人无芥蒂共相依。  (古代指男为丁，女为口，能外出承担赋役

为成年男丁。有歧视女性的成分，更为不解的是：嫦娥竟有许多男朋友？） 

这种所谓律诗（别裁），别裁：鉴别裁定优劣,决定取舍(多用作诗歌选本的名

称，如清•沈德潜编有《唐诗别裁集》﹑《明诗别裁集》等) 

“别裁伪体亲风雅，转益多师是汝师。”（杜甫《戏为六绝句》 ） “别裁

伪体”和“转益多师”是一个问题的两面。“别裁伪体”，强调创造；“转益多

师”，重在继承。两者的关系是辩证的。此诗这么多错误，妄称“别裁”，作者热

衷于此，自己都不懂别裁是甚么意思，这既误了自己，又会引人误入歧途。 

 
※---※---※ 

 

   
 

三星堆遗址出土青铜面具，在北京的国家博物馆展出。

